0 PENSAMENTO BIOLOXICO DO PADRE SARMIENTO

Francisco Diaz-Fierros Viqueira

Antecedentes

A inxente obra de Sarmiento (uns oitenta titulos publicados e mdis de douscentos cin-
cuenta manuscritos, segundo Filgueira, X., 19941) contén, como é ben sabido, unha
parte moi importante dedicada 4s ciencias naturais e 4 medicina. Por outra banda, a sona
lendaria da que gozou no seu tempo dependfa en moi boa medida, segundo sinalan moi-
tos dos seus bidgrafos, das consultas e consellos que se lle facian sobre estes temas. Os
estudiosos que trataron no seu conxunto a sia obra como Lépez Peldez?, Pensado3, Fil-
gueira4, etc., fixeron sempre fincapé nestes traballos, pero agds contadas excepciéns, das
que se falard, a penas se lle dedicaron estudios especificos. E ainda asi, nos casos nos que
se fixeron, o tratamento foi sobre todo descritivo, afondando pouco nas cuestiéns de
encadre histérico na epistemoloxia e metodoloxfa cientifica da época. De tédolos xei-
tos, e ainda que non son moi numerosos, houbo algins traballos realizados sobre todo
por cientificos ou historiadores da ciencia que si intentaron analizar e valorar-la obra de
Sarmiento con estes criterios.

Desde o campo da botdnica, terfase que cita-lo traballo pioneiro, que publicou en
1862 Miguel Colmeiro’, director do Jardin Botanico de Madrid e primeiro presidente da
Sociedade Espafiola de Historia Natural, na Revista “Galicia” sobre Fray Martin Sar-
miento considerado como naturalista vy particularmente como botdnico onde analiza a sda
posicién diante da polémica entre os partidarios das sisteméaticas de Tournefort e Lin-
neo, asi como as consecuencias dos seus estreitos vinculos cos botdnicos Quer e Gémez
Ortega. Despois dun breve apuntamento de Gémez Martinez, ]. (1930)¢ nun traballo
sobre as Floras galegas e os de Puerto, E ]. (1988, 1992)7 8 no contexto duns estudios
sobre a sanidade e a botdnica do século XVIII, onde se fai referencia 4 obra de Sar-
miento, tense en 1997, un interesante estudio de Izco?, sobre Fr. Martin Sarmiento: el
proyecto de Flora gallega. Nel sindlanse os que poden considerarse como os tres eixes fun-
damentais da obra botdnica de Sarmiento: a) a sda afiliacién 4 sistematica de Tourne-
fort; b) as estreitas relaciéns co botdnico Quer; e c¢) o seu decidido interese pola botani-
ca aplicada. No 4mbito mais amplo das ciencias naturais, Filgueira, X.10 publica, nun
nidmero homenaxe a Gallastegui da Revista de Economia de Galicia (1962), un traballo
sobre o conxunto da obra naturalista de Sarmiento, asi como a singularidade do seu inte-
rese polos procesos de hibridacion (E/ P. sarmiento. Precursor de la Mision Bioldgica de

Galicia).

No eido da medicina Lépez Peldez, A. publica en 189811 un traballo no que fai unha
descricién da obra médica de Sarmiento (Un fraile escribe de medicina) e, despois dun
longo silencio, o médico composteldn Ramén Baltar!?2 na obra Oprisculos Médicos Galle-
gos del XVIII (1961) fai unha valoracién da obra sobre a carqueixa, asi como do seu pen-
samento médico, en xeral. En 1990, Filgueira, X.13 nun libro homenaxe 6 Dr. Barros
(1990) publica un traballo sobre os Apuntamientos sobre mencifia popular e, en 1997,
con motivo do tricentenario de Sarmiento os historiadores da medicina Peset, J. L.14 e
Garcia Guerra, D.15 publican dous traballos nos que, sobre todo no ultimo, se analiza a
obra médica de Sarmiento no contexto cientifico da época, destacando as stas conside-
raciéns criticas, na lifia dos “novatores”, asi como os intentos de renovacién da tera-
péutica do tempo a partir, sobre todo, dos medicamentos vexetais.

Finalmente, Urteaga, L., no ano 1987 16 nun traballo sobre as ideas en relacién coa
conservacién da natureza na cultura espafiola do século XVIII (La Tierra Esquimada)
considera a obra de Sarmiento sobre os attns e as almadrabas como un dos primeiros
estudios nos que se fai referencia 4 degradacién dos recursos naturais; sendo moi salien-
table porque no contexto ideoldxico-cientifico da época primaba, sobre todo, unha
visién optimista e inxenua das relaciéns do home coa natureza. Tema que retoma Lépez
Capont, E en 199717 (Las ideas pesqueras del P. Sarmiento), sinalando que na defensa dos
recursos pesqueiros de Galicia destaca, non s6 o papel do benedictino, se non tamén o
do seu irman Francisco Xavier, Ministro de Marifia de los Puertos y Rfas da provincia

maritima de Pontevedra.

A bioloxia da época

A bioloxfa da primeira metade do XVIII, que foi coa que tivo que convivir Sarmiento,
atopabase nun momento clave da sta historia que era froito de dous procesos ou move-
mentos fundamentais. En primeiro lugar, o éxito da mecdnica como explicacién funda-
mental das leis do universo, asi como dalgunha das aplicaciéns 6s seres vivos, como foi
o da circulacién do sangue, facfa pensar que podia existir unha explicacién determinis-
ta xeneralizable a toda a natureza. A fe na razén como motor de todo o progreso cienti-
fico, que amosara a sia capacidade na interpretacién e desefio das experiencias mecdni-
cas, daba alentos 4 crenza de que tifia que existir tamén una explicacién semellante para
tédolos fenédmenos vitais. En segundo lugar, as grandes viaxes ocednicas achegaron unha
extraordinaria variedade de vexetais e animais, ata entén descofiecidos, que espallaron
pouco a pouco o nimero e diversidade dos seres viventes. E, asf mesmo, a utilizacién do
telescopio e, sobre todo, o microscopio, que se xeneralizou a partir do século XVII, pofiia
diante dos ollos dos cientificos dous novos mundos: o do inmensamente grande e o do
infinitamente pequeno, que ampliaban o campo cara a onde dirixi-los seus cofiecemen-
tos e indagaciéns. Todo isto, obrigou a xeneralizar e a mellora-los procesos descritivos

que foron gafiando en precisién e racionalidade. E como froito de todo isto, camifiouse

na procura de novos instrumentos de clasificacién que superaran os ainda vixentes, pero
xa claramente desfasados, da biolox{a aristotélica.

Os intentos de que a mecdnica fora o principio xeral unificador da bioloxfa, ainda
que foron conseguindo pequenos éxitos, en xeral, vironse impotentes para explicar moi-
tos dos novos feitos que a investigaciéon bioldxica non paraba de pofier diante, como
foron por exemplo, as funciéns dixestivas e do sistema nervioso. A quimica bioléxica
nacente, daquela ainda debedora de moitos principios e crenzas alquimistas, tentou ache-
gar novas explicaciéns, sobre todo a partir das teorfas animistas de Stahl, pero tampou-
co pasou de limitadas achegas a eidos moi concretos do cofiecemento bioléxico como
foron os relativos s funciéns dixestivas e 4s fermentaciéns. A medicina foi o eido cien-
tifico onde xurdiron e se aplicaron a maiorfa destas teorfas e como consecuencia diso
féronse amoreando na praxe médica todo un conxunto de medidas terapéuticas que podi-
an ter orixes cientificas non s6 diversas senén mesmo opostas. Moitos dos excesos 6s que
chegou a medicina desta época foron o branco das ben cofiecidas criticas de Feixoo.

Diante do mundo natural, diverso e marabilloso, que se lle ofrecfa 6s homes ilustra-
dos do XVIII, houbo dous enfoques clasificatorios con fondas repercusiéns no mundo das
ciencias naturais. Por unha banda, o método analitico e rigoroso dun Linneo que ofre-
cfa un esquema léxico e practico, 4 vez, con capacidade de ordenar toda a variedade dos
seres viventes. Pola outra, o xenio sintetizador e unificador de Buffon que tentaba, coa
sda historia natural e a partir de brillantes e atraentes descriciéns, ofrecer unha visién
unitaria da natureza, na que a fisica era o seu principio unificador. Ninguén desde Aris-
tételes se atrevera a expofier unha teorfa que tentase abranguer, 6 tempo, o mundo afas-
tado dos planetas e do universo co dos animais e vexetais que poboaban a terra. Buffon
rexeitou e criticou o espfrito sistematizador de Linneo — que “esnaquizaba a natureza”,
dicia — e a stia obra acadou un éxito sen precedentes non sé no mundo das ciencias
sendn e, sobre todo, no das clases ilustradas onde as sdas obras tifian sempre un sitio
escollido nas bibliotecas. A obra de Buffon tivo o mérito indubidable de achega-lo
mundo natural como tema de interese para a sociedade, pero axifia caeu en descreto
polas stas improvisacidns e falla de soporte cientifico de moitas das stas teorfas. As de
Linneo, en cambio, que non pasaron dos circulos cientificos, foron o soporte de tédalas

clasificaciéns de plantas e animais que se utilizaron nos séculos seguintes.

Ciencia e técnica na ilustracién espafiola e galega

En Espafia, os séculos XVI e XVII, desde o punto de vista da ciencia representan unha
época de moi cativas realizaciéns, e a pesar das individualidades integradas no move-
mento dos nowvatores, que Lopez Pifiero, J. M. (1969)18 rescatou do esquecemento, a
ciencia espafiola como obra colectiva experimentou nestes tempos un afastamento evi-
dente do pensamento cientifico europeo mdis adiantado, onde se estaban xestando as

bases da ciencia contemporanea. E s6, cando:

A finales del setecentos algunas tertulias en Valencia, Sevilla 0 Madrid comienzan a
hacerse eco de ciertas preocupaciones de la filososfia europea, con mayor voluntad que
apoyos eficaces, nuestra actividad cientifica se despereza tras largos afios de margina-

lidad, indiferencia y aislamiento.!®

A publicacién da “Carta Philoséfica Médico Chyrurgica” de Juan de Cabriada en
1689 e a creacién de novas sociedades con obxectivos orientados cara 4 nova ciencia
como a Real Sociedad Médica de Sevilla (1700) o El Real Seminario de Nobles de
Madrid (1726) son os feitos mdis salientables que amosan o lento espertar dunha socie-
dade que nos séculos anteriores asistira a unha certa refeudalizacién dos seus costumes.
Por outra banda, o papel dinamizador que fa te-la nova dinastfa dos Borbéns nos eidos
da ciencia e da técnica principiaba a amosa-las primeiras realizaciéns coa fundacién da
Academia de Ingenieros Militares, en Barcelona (1715) e, sobre todo, a de Guardiama-
rinas, en Cadiz (1717).

Esta primeira etapa do renacemento da ciencia e da técnica espafiolas, deu paso,
segundo Lafuente, A. e Peset, J. L. (1988), 4 chamada “xeracién critica” ou segunda
etapa, onde destacados persoeiros chegaron a exercer unha extraordinaria influencia
sobre os circulos sociais de politicos e notables. As sdas orixes sitanse para a maiorfa
dos autores en 1726, ano da publicacién do primeiro volume do 7earro Critico Universal
de Feixoo. Xunto a el, outros persoeiros como Jorge Juan ou Jose Ortega actuaron como
elementos aglutinadores da vaga renovadora que se estaba a xerar en Espafia e mesmo
actuaron como conselleiros dulicos da monarquia. Foi unha época na que se produciu xa
un duro enfrontamento coas instituciéns que atesouraban os legados mdis tradicionais,
como era o caso da Igrexa ou, sobre todo, a Universidade, que se resistiu a calquera
intento de reforma dos seus plans de estudio e, por suposto, a que novidades como a fisi-
ca newtoniana ou o ensino practico da medicina — via cirurxidns — se asentara nas aulas.
A pesar diso, gracias 6 apoio da monarquia e de politicas culturais como a do Marques
de Ensenada, as novas instituciéns féronse consolidando e, sobre todo, pofiéndose en
marcha outras novas que van supofie-los centros fundamentais a partir dos cales se
difundan nos anos vindeiros as novidades cientificas e técnicas europeas.

Esta terceira etapa, seguindo a cronoloxia de Lafuente e Peset, comezaria en 1748
coa fundacién do Colexio de Cirurxfa, de Cadiz 6 que lle seguirfa o Observatorio da
Marifia en San Fernando (1753) o Xardin Botdnico, en Madrid (1753) e o Colexio de
Artilleria de Segovia (1763), centros sobre os que gravitarfa a renovacién dos saberes
médicos, matemdticos, xeodésicos, astrondmicos, botdnicos e quimicos. E unha etapa
cofiecida tamén como “renovadora” porque se asiste, 6 tempo que se crean NOvVos cen-
tros, os primeiros intentos de renovacién dos mdis tradicionais, como as universidades.
Caracterizase tamén por unha sinalada militarizacién das actividades cientificas e unha

clara orientacién das ciencias cara 6s seus resultados mdis aplicados, e asf, disciplinas

mais especulativas como a xeometria fan ser desprazadas dos centros de interese por
outras mdis aplicadas como a fisica experimental. No eido da bioloxfa son os anos nos
que aparecen as primeiras traducciéns de Buffon.

A dltima etapa, da que se pode situa-lo seu comezo en 1765, data da fundacién da
Sociedade Vascongada de Amigos del Pais, correspéndese xa coa reforma efectiva das
universidades e a creacién de todo un amplo abano de sociedades patriéticas onde a edu-
cacién do pobo e a procura de soluciéns és problemas da agricultura, o comercio e as
industrias artesanais son os principais obxectivos. E as{ como as etapas anteriores poden
definirse como “critica” e “reformadora”, esta poderfa denominarse “educativa” pola sia
insistencia na necesidade de transmitirlle-las “luces” a tédalas capas sociais do pafs.

En Galicia son pouco cofiecidas as posibles reacciéns que puideron xera-las polémi-
cas que suscitou a xeracién critica no resto do pafs, pese a que un galego, Feixoo, foi o
seu maximo expofiente. Da etapa reformadora, 4 parte da obra de Sarmiento que se tra-
tard con detalle mais adiante, existen xa un conxunto de feitos singulares que convén
destacar20. En primeiro lugar, a reforma de Ulloa da Universidade, de 1751 que inclde
algtns cambios académicos significativos como foron a introduccién das Matemadticas e
da Cirurxfa e da Anatomfa como disciplinas e os proxectos de creacién dun Xardin
Botédnico e un Teatro Anatémico. Ben e certo que as novas materias non foron impar-
tidas, tanto metodoldxica como conceptualmente, cos criterios que podia esixi-la cien-
cia mdis actual e que tanto o Xardin como o Teatro botaron ainda moitos anos antes de
ser unha realidade. Pero tamén o é o feito de que, como sinala Barreiro, X. R. (1991)21,
isto supuxo un cambio cualitativo singular cara 4 modernidade con relacién 6 periodo
anterior e que o propio proceso interno de xestién das reformas xerou unha nova corre-
lacién de forzas, desprazando as mais clasistas e retrégradas.

Outro feito singular que terfa fondas repercusiéns nos anos vindeiros foi a creacién
dos Arsenais en Ferrol, a partir do ano 1751. Nas stias dependencias foise congregando
un saber técnico e cientifico moi salientable que ainda que, como era normal, se aplicou
maioritariamente na construccién naval militar, non deixou de te-las sdas repercusions,
andando o tempo, no ambiente da cidade e mesmo no doutras vilas e cidades galegas
como foron os casos da Corufia e Santiago. O Hospital da Armada creado en 1752 e a
Escola de Guardiamarinas, en 1776 foron, sobre todo, os focos cientificos que tiveron
maior repercusién sobre o resto do pafs.

A etapa educativa vai ter en Galicia unha realizacién moi temperd, que coincide
cronoloxicamente coa creacién da Sociedade Vascongada, na Academia de Agricultura
da Corufia. Concibida, posiblemente, a imitacién das de Irlanda e Paris nos seus obxec-
tivos e mesmo nalgins dos seus métodos, diferencidbase fundamentalmente delas no seu
caracter clasista xa que s6 se atopaba representada nela a nobreza e a alta burguesia, 6
contrario das outras, onde ainda que o fixeran simbolicamente, estaban representadas

tamén as clases campesifias. Por outra banda, as experiencias agronémicas que xogaron

un importante papel nas academias de agricultura europeas, na de Galicia, ainda que
foron invocadas e sinaladas como un medio bésico para a difusién das novidades técni-
cas, tiveron unha cativa vixencia.

Co alento reformador de Campomanes xorden neste periodo as Sociedades Econé-
micas de Amigos del Pais de Santiago (1784), de Lugo (1785) e o Consulado del Mar
da Corufia (1785). En todas elas o afdn pedagéxico e reformador da Ilustracién é paten-
te, xurdindo todo un conxunto de medidas de modernizacién da agricultura, da indus-
tria e do comercio, das que se poderfan sinala-las referidas ¢ cultivo dos montes, coloni-
zacién de novas terras, aclimatacién de cultivos e, sobre todo, a valorizacién a partir de
industrias artesanais dos recursos naturais da terra e do mar. A inmensa maiorfa delas
non pasaron de ser proxectos tedricos que pouco ou nada tiveron que ver coa realidade
do pafs, ainda que nalgins casos, como sucedfa coas propostas de Consul Jove, Lemaur
ou Cornide, se amosaba un bo cofiecemento dos adiantos técnicos e dos coflecementos
cientificos do momento. Semellaba que Galicia podfa estar 6 dfa do acontecer cientifi-
co cultural europeo pero que as sdas estructuras econémicas non tifian capacidade para
incorporar eses adiantos nos seus procesos productivos. Sé a experiencia de Sargadelos,
a finais deste periodo, se presentaba como un exemplo singular de incorporacién dos
mellores adiantos técnicos 6 desenvolvemento industrial, ainda que estas achegas nada
tivesen que ver cos alentos reformadores das sociedades de fomento de Santiago, Lugo
ou A Corufia.

A reforma da Universidade de 1772 foi o feito administrativo do que parte a chega-
da da ciencia moderna a esta institucién (Dfaz-Fierros, E, 1971)22 e que se pode pér de
manifesto cos diferentes intentos de Francisco Neyra para que a fisica newtoniana des-
prace a aristotélica que era a que tradicionalmente se ensinaba. O preito tivo diferentes
alternativas e s6 se pode considerar parcialmente resolto cando a Universidade toma a
resolucién de merca-lo gabinete de aparellos fiscos en 1816. A creacién do Colexio de
Cirurxfa en 1799, coa valoracién do ensino practico que isto comportaba, e as primei-
ras lecciéns da Quimica moderna impartidas por Eusebio Bueno na Facultade Reunida
(Fraga, X. A. 1997)23 son outros tantos feitos salientables. En Ferrol a Academia de
Guardiamarinas créase en 1776 e nela desenvélvese un ensino da ciencia e da técnica
dunha certa calidade que non quedou totalmente pechado nos muros do Arsenal pois
algtins profesores sinalados dela, como foi o caso de Vimercatti ou de Alonso Lépez,
tiveron actuaciéns destacables noutros puntos do pafs.

En Galicia a ciencia e a técnica da Ilustracién tiveron ddas caracteristicas salienta-
bles, por unha banda a limitada difusién xeografica dos centros onde esta tivo algunha
realidade, xa que s6 Santiago, A Corufia e Ferrol foron as cidades que acolleron as ins-
tituciéns das que dependeu o seu ensino e propagacién (O caso da Sociedade Econémi-
ca de Lugo tivo moi pouca importancia). E por outra, o serodio das realizaciéns mais

importantes, de tal xeito que foi baixo o goberno de Godoy no que a ciencia e a técni-

ca modernas acadaron o seu miximo desenvolvemento. Incluso se poderfan considerar
como os tltimos alentos da politica cientifica ilustrada actividades que se fixeron reali-
dade despois da Guerra da Independencia, ainda que foran decididas antes, como foron

os casos da compra do Gabinete de Fisica na Universidade (1816) e a creacién dos Cole-

xios Practicos, Militar (1811) e de Farmacia (1815).

Sarmiento e a medicina

Sarmiento, sendo ainda moi novo, con 31 anos, baixase xa 4 drea das discusiéns médi-
cas do primeiro tercio do século XVIII espafiol, fondamente axitadas polas teorfas do
escepticismo médico de Martin Martinez e, sobre todo, pola publicacién do 7eatro Chri-
tico de Feixoo. Preséntase co escrito Martinus contra Martinum, (1726) onde se lanza, cun
texto de estilo irénico e destemperado, contra o Dr. Martin Pascual polas criticas verti-
das contra o “Discurso Critico-Médico del Rmo. Pe. Maestro” e contintia nun tomo mdis
moderado, anos mdis tarde, coa Demostracion critico-apologética (1739). Nesta primeira
etapa, amésase, segundo Garcfa Guerra, D. (1997)24 mdis “como un novator o un escép-
tico que un ilustrado”, é dicir, defendendo a necesidade da utilizacién da observacién e
a experiencia como bases do saber médico e sumandose 4s fortes criticas que o galenis-
mo tradicional estaba a recibir, maiormente no relacionado coas practicas das sangrias e
as purgas. A necesidade dos cofiecementos anatémicos e a observacién directa da enfer-
midade contraponos a toda a carga de retdrica e saberes indtiles que acumula o médico
no seu paso polas universidades o cal deriva nunha “charlatanerfa” que envolve, enga-

na e apampa os seus pacientes:

Pues solo en esto consigue su fama mal ganada en charlatar de todo, como quien no
sabe de nada, y el que mas precipitada tuviere la disenteria de Charla, este es el que
mas confianza colige del Vulgo, y de quien el vulgo sale mas defraudado (Marenus con-

tra Martinum, 1726)

Nesta primeira época o pensamento médico de Sarmiento amosa unha fonda cren-
za na Natureza como forza sandadora, o que se pode relacionar co renacemento do
hipocratismo en Espafia, que se produce na primeira metade do XVIII (Garcia Guerra,
1997)25 da que Feixoo foi unha referencia esencial. Isto levouno 4 valoracién como
remedios terapéuticos fundamentais 6s de orixe natural derivados tanto do reino vexe-
tal, como animal ou mineral. De tédolos xeitos este hipocratismo dos seus anos novos,
e nisto diferencidbase do seu pensamento médico posterior, admitfa tamén nunha certa
medida os medicamentos “Chimicos” derivados de operaciéns iatroquimicas que prac-
ticaban maiormente 6s boticarios. Por iso critica o atraso de Espafia nos cofiecementos
quimicos26 esixindo unha posta o dfa nestas materias dos profesionais sanitarios ainda

que, noutra volta, volve coas stas teimas e receos diante dos médicos, polo que a pesar

das calidades destes medicamentos, tendo en conta que son “tan violentamente acti-
vos” se se puxesen nas mans deles mesmo “hubieran acabado con todo el Genero
Humano”.

Esta critica da profesién médica foi unha constante na primeira metade do século
XVIII e, mesmo en Galicia, sempre escasa en noticias cientificas neste perfodo, hai tes-
temufios ben significativos dela como os publicados por unha Academia de Noia en
1716, 6s que se veu obrigado a contestar defendendo a profesién médica o Cura de
Mifiortos ( Opusculos Médicos Gallegos del siglo XV1II, Santiago, 1956)27 ou, sobre todo a
carta circular que enviou en 1768 a Cidade de Tui a tédalas capitais do Reino de Gali-
cia queixdndose das desgracias “que acarrea el desordenado método de la Medicina”
(Disertacion Médica, Fernando Oxea, Santiago, 1777)28. O hipocratismo e a valoracién
dos remedios naturais tamén tivo aqui sinalados defensores como o médico do Cabido
Composteldn e catedratico da Universidade Pedro Gémez de Bedoya, que na Academia

Primera do seu libro sobre Historia Universal de las fuentes minerales de Esparia, di?%:

Las referidas virtudes no estan vinculadas, a mi vér, a la caterva de composiciones difu-
sas, que en nuestras Pharmacopeas aprendemos; sino tal vez a una despreciable plan-
ta, a una no conocida piedra, y a la parte menos advertida de un animal

A partir dos anos cincuenta, cando se consolidan as relaciéns de Sarmiento co
botdnico Xosé Quer, un dos fundadores do Xardin Botdnico de Madrid, os seus escritos
sobre medicina céntranse cada vez mais nos remedios naturais de orixe vexetal, de tal
xeito que 6 remate dos seus dias é practicamente o tinico tema médico do que trata. Esta
reorientacién dos seus escritos cara a esta temdtica non € sé unha consecuencia do seu
hipocratismo inicial, senén que tamén responde a unha tendencia de toda a terapéuti-
ca ilustrada na procura de novos remedios que poidan substituir as formulas xa moi tras-
noitadas e desprestixiadas da botica galénica tradicional. E, por outra banda, e como
unha singularidade moi querida polo Sarmiento da madurez, atépase a valoracién dos
saberes populares, que se constitiien en fonte inestimable de remedios naturais. Desta
época son os cofiecidos traballos sobre a “carqueixa”, “bidueiro” ou “manzanilla”, entre
outros, nos que atopa no mundo vexetal unha sorte de panacea que cura case tédolos
males 6 tempo que é un remedio barato e alcanzable para as clases mais humildes, libran-
doas, unha vez mais, da cobiza de médicos e boticarios. Todo iso xustificaria o entusias-
mo de Sarmiento pola medicina popular galega 4 que lle dedicou unha especial e per-

manente atencién:

Antes que naciese Dioscérides, enfermaban los gallegos en su pais; y en él se curaban,
con sus medicinas vulgares; no es creible, que siendo los Gallegos tan tenaces en sus
antiguas costumbres, y conservando tan puras las antiguas Voces de su lengua, no con-
serven por tradicién, muchas de sus antiguas Medicinas (Sobre la planta manzanilla,

1762).

Este entusiasmo de Sarmiento polos saberes populares levarao a caer nalgins exce-
sos, como o foi admitir como certas determinadas practicas que tifian mdis que ver coa
maxia e as supersticiéns que cun saber médico popular ben establecido e contrastado
pola evidencia experimental (“llenese una vexiga de Puerco de la orina del paciente, y
cuelguese en lo alto de una chimenea, o horno, en altura de sos estados, y al tiempo que

se seca la vexiga, se seca el mal” (Obra de 660 pliegos, 1762 e sgts.)

A Historia Natural, unha afeccién tardia

E como aconteceu coa medicina, non poucos dos seus escritos estaban dedicados a pro-
testar pola cativa importancia que se lles dedicaba 6s estudios de historia natural en Espa-

fia e a denuncia-lo atraso no que se atopaba en relacién co resto das naciéns europeas:

Si los demads espafioles o desprecian o censuran la Historia Natural para ser tnicos en
Europa, yo no quiero ser de esos espafioles ni tan ignorante como ellos {Que ldstima
que fray Sarmiento haya dado a la vejez en la mania de leer libros de Historia Natural

y Boténica; (Epistolario, carta 161. 1760) 30

A formacién en historia natural de Sarmiento tivo claramente duas orixes principais.
En primeiro lugar, as lecturas dunha extraordinariamente ben nutrida biblioteca, onde
se atopaba non sé o fundamental da literatura cientifica europea, se non que, nalgiins
casos particulares, se recollfa practicamente todo o publicado sobre un tema particular,
como ocorria por exemplo coas diferentes ediciéns e versiéns que dispofifa do Dioscéri-
des. E mesmo, autores problematicos desde o punto de vista da censura eclesidstica, pero
esenciais desde o cientifico, como era o caso de Buffon, non lle eran descofiecidos 6
benedictino.

A outra fonte de cofiecementos provifia dun trato directo co mundo natural, ali-
mentado fundamentalmente da experiencia que viviu nas ddas dltimas viaxes a Galicia
(1745 e 1754) e nas que Sarmiento realizou moitas e ben atinadas observaciéns e
comentarios, relacionados, sobre todo, co mundo vexetal e, en menor medida, co mine-
ral e animal. Esta experiencia directa da natureza, completada con algins pequenos
ensaios feitos na cela do convento de San Martin en Madrid, é un feito moi salientable,
pois pon en relacién esta faceta da obra de Sarmiento, a de colle-los datos directamen-
te da natureza, coa dos grandes naturalistas espafiois do século XVIII.

Finalmente, pero en bastante menor medida, existiu outra fonte de cofiecementos
que constitufa unha sorte de misceldnea, ou totum revolutum, procedente das stas varia-
das e numerosas relaciéns persoais. Nelas mesturdbanse achegas tanto de noticias coma
de obxectos naturais (herbarios, colecciéns minerais, animais disecados, etc.) que lle
podian vir de calquera parte de Espafia, pero das que convifia salientar, polo interese que
tiveron para Galicia, sobre todo no eido da pesca, as que mantivo co seu irman Francis-

co Xabier.

A boténica espafiola da época tifia como caracteristica fundamental a da orientacién
aplicada dos seus estudios, tal como o xustificaba Xosé Quer na dedicatoria a Carlos III

da Flora Espariola:

Los vegetales tienen sus sélidos beneficios a muchos visos: o sirven de alimento, y
regalo, o de medicamentos simples para la salud humana, y aun para los irracionales;
o para tejidos de vestiduras y adornos; o para las fabricas o manufacturas de cajas,
navios y puentes; o para tintes y colores, o para pastos de ganado mayor y menor; aves
o para la llumbre, y el grande fuego que piden algunas fabricas; o para muchos usos
econémicos; y finalmente, si se cultivan, y multiplican, podran servir para el comer-
cio.

A outra gran lifia de investigacién e traballo en Espafia era a sistematica vexetal da
que emerxia como lider indiscutible Linneo. E afnda que, cos criterios de hoxe, estas
ddas lifias se poderfan compaxinar perfectamente, no século XVIII chegaron a enfron-
tarse abertamente, sobre todo a partir das posiciéns adoptadas pola poderosa escola de
naturalistas franceses, encabezada por Tournefort e Buffon. En Espafia, durante todo o
século XVIII, a botdnica foi decididamente aplicada como amosa a obra dos primeiros
directores do Real Jardin Botdnico de Madrid: Quer, Barnades e Gémez Ortega. Este
Gltimo, home de grande influencia na corte borbénica, emprendeu un labor fundamen-
tal de institucionalizacién da boténica, sobre todo nas aplicaciéns farmacoléxicas, que
servirfan para reforza-lo cardcter cientifico e técnico do Protomedicato fronte 6s intere-
ses gremialistas dos boticarios (Puerto, EJ.,1988)31.

A botdnica que practicou Sarmiento atopdbase en perfecta sintonfa con esta orien-
tacién aplicada, sobre todo, no relativo s usos farmacoldxicos, podéndose achegar
numerosos exemplos da fe cega que amosaba cara 6s remedios curativos vexetais, como
os casos ben cofiecidos, e xa citados, da carqueixa, seixebra, macela, bidueiro, etc. E para
os casos de utilidade industrial pédense cita-los traballos sobre as plantas ‘Kali’ e ‘Barri-
1l2’, cun posible emprego para a fabricacién do xabén. En paralelo con esta revaloriza-
cién dos medicamentos naturais, nace en Sarmiento a preocupacién pola medicina
popular, onde se atesouraban moitas practicas tradicionais que habfa que rescatar para
xeral cofiecemento e uso delas, pero sobre todo, para que os mdis necesitados tiveran

remedios baratos e alcanzables:

Probaré que en sola esta planta — a Seixebra — tendran los pobres una Botica entera,

sin costarles un maravedia (carta dirigida a Frei Millan, 1759)3?

Defendeu, con claridade, a necesidade do cofiecemento do galego para realiza-los
inventarios botdnicos, nas descriciéns ddballe-la mesma importancia 4s caracteristicas
morfoldxicas que ds aplicaciéns que se tiraban delas e no relativo és nomes cientificos,

estes sempre vifian acompafiados polos nomes de uso popular, polo que, segundo Izco, X.33:

No hay mejor fuente antigua sobre nomenclatura verndcula que la contenida en sus
escritos y, en lo que a Galicia se refiere, no son superados por las aportaciones poste-
riores... Es aqui donde la obra de Sarmiento adquiere un valor singular como mas anti-
gua recopilacion de campo vy, por ello de aplicacién presente. En esta linea, Sarmien-
to es un recurso variado, rico y no explorado en todos sus rincones. Es necesario, por
tanto, abordar su obra con criterios analiticos precisos para extraer los frutos que aun
quedan por recoger.

A zooloxfa foi outro campo que cultivou Sarmiento e no que se poden establecer tres

grandes grupos de traballo dentro da gran dispersién de temas que tratou:

a) os traballos sobre aves, nos que a maiorfa se corresponde con contestaciéns 4s pre-
guntas que sobre elas lle formulaba o Duque de Medina Sidonia, que parecia ter unha
curiosa afeccién 6s paxaros. Son exemplos as cartas relativas 4 ave do parafso, paxaro
burla-pastores, paxaro flamenco, o palitoque, picatuerto, etc.

b) estudios sobre peixes, nos que agds algiin caso relativo 6s cetdceos onde primaba
a curiosidade, nos demais existia unha evidente orientacién econémica na que o trans-
fondo dos intereses dos marifieiros galegos —maiormente os de Pontevedra— era o moti-
vo fundamental que os alentaba.

c) outros temas, onde respondfa tamén a todo tipo de consultas que lle chegaban e,
onde tanto podfa falar dos animais reais como era o caso dos lobos e dos rinocerontes,

como dos imaxinarios, como era o caso das sereas e dos sdtiros.

E curioso, por outra banda, que no tocante 4 sistemética zooléxica, cando a empre-
gaba, semellaba ter menos reparo en utiliza-la de Linneo, que no caso dos vexetais.

Finalmente, no relativo ¢s minerais, volve prima-lo interese aplicado como eixe do
tratamento que lles d4 e, unha vez mais, Galicia e o benestar dos seus homes volve se-
lo norte das sudas utilidades, que poden ser terapéuticas, como no caso do talco, agrarias,
como no da marga, ou sobre todo artesanais, como no dos minerais de ferro, cobre ou

arsénico.

Unbha agricultura de “polaina y gabin”

Probablemente o episodio mais cofiecido do pensamento agrario de Sarmiento ¢ a con-
testaciéon 4 Academia de Agricultura de Galicia, devolvéndolle o pergameo co seu
nomeamento como membro dela. Na carta de contestacién 6 Marqués de Piedrabuena,
director da Academia, escrita nun ton duro e non moi educado, presenta como tnico
argumento da negativa o feito de que “ yo repugno aceptar titulo alguno académico, ni
numerario, ni honorario a facultad alguna”. De tédolos xeitos, polo contido completo
da carta, asi como polo doutros escritos que fan referencia a este asunto, pédese deducir

que ademais do rexeitamento xeral que manifestaba a pertencer a sociedades e acade-

mias, parece existir tamén unha toma de posicién, bastante mdis meditada, sobre cémo
entendfa el a agricultura. Sobre todo, no referente 4s diferencias que existfan entre as
practicas agrarias tradicionais e as novidades técnicas que tentaban introduci-los repre-
sentantes da chamada “nueva agricultura” (Garcia Sanz, A. 1974)34. Posiciéns que pro-
bablemente poderfan deberse, en parte, 6 feito de que os mesmos defensores das novi-
dades agronémicas o eran tamén de reformas econémicas que atentaban directamente
contra o sistema tradicional de propiedade dos benedictinos, como deixa ver, ben as cla-
ras, o enunciado da obra dos 660 pliegos: Que trata de Historia Natural y de todo genero de
Erudicion con motivo de un Papel, que parece se habia publicado por los Abogados de La Coru-
fia, contra los Foros, vy tierras que poseen en Galicia los Benedictinos, v la escribic en Madrid
por los arios 1762 y siguientes.

Critica a ganderfa extensiva, como a da Mesta, xa que ve nela a causa do mante-
mento da despoboacién de moitas provincias espafiolas como Extremadura. Como con-
trapunto, propén a integracién da ganderfa na agricultura e recomenda que non poidan
ser gandeiros aqueles que non posdan un anaco de terra de labor. O tempo, como bo
benedictino, defende as roturaciéns do monte considerando a persistencia do bosque

como un sintoma do atraso das explotacidns:

Finalmente, siempre seré de dictamen que, exceptuando algunos bosques para la
diversion de las personas reales, todo lo demds de Espafia se debe cultivar como en

tiempo de Tertuliano. (Epistolario, carta 175, 1765)

O modelo de explotacién agraria de Sarmiento queda reflectido dun xeito evidente

na proposta de colonias familiares, onde o sistema estd constituido por:

unha explotacién familiar agricola-gandeira, baseada no policultivo de subsistencia
apoiado por “unha industria rural” que xogaba un papel complementario da activida-

de agraria (Freire, P. 1997) 35.

Nestes e noutros escritos, Sarmiento amésase como defensor dunha agricultura tra-
dicional, coas orixes nos agricultores romanos e unhas précticas establecidas “después de
1500 afios”, sendo por isto, moi perigosos os cambios nun sistema que “a repetidas expe-
riencias estd ya acomodado a estas o a los otros terrenos”. Por iso un dos seus libros de
referencia seria a Obra de Agricultura (1513) de Alonso de Herrera, e non os mdis recen-
tes de Duhamel, onde aparecfan reflectidas as teorfas da nova agricultura do inglés Tull,
moi de moda nos circulos fisiocraticos da ilustracién da dltima metade do século XVIII
(Lluch, E.1997)3¢. Esta reafirmacién da experiencia como case a tnica fonte de cofie-
cemento na agricultura fano afirmar unha e outra vez que “para la agricultura practica
de Galicia solo deben consultarse los labradores de polaina y gaban”.

Ainda asf, e a pesar de proclamar en moitos escritos que as practicas agrarias reco-

mendables s6 deberfan vir da experiencia secular dos agricultores e non dos homes de

“Pleyto y de Pluma”, nalgunhas ocasiéns non dubida en propofier novidades recomen-
dando a experimentacién de novos cultivos, como fixo en cartas 6 seu irman Francisco
Xavier, coas cebolas xigantes (Epistolario, carta 19, 1757 ) e o trevo real (Epistolario,
carta 99, 1760) e, sobre todo, no interese que demostrou polo emprego da marga como
abono do solo (Epistolario, cartas 35,1758,102,1760 ¢ 112,1761), e que foi un dos temas
recorrentes defendidos con insistencia polos defensores da “nova agricultura™?. Por
outra parte, ainda que s6 o faga en moi poucas ocasiéns, fala tamén da necesidade dunha

“agricultura especulativa” advertindo que, de tédalas maneiras, nela:

No deben tener voto alguno los que no saben de la fisica experimental,la historia
general de Galicia en sus tres reinos y antes de todo, la lengua gallega antigua y moder-
na,para conocer los nombres peculiares de los mixtos y vegetales, sin lo cual todo va

en el aire (Epistolario, carta 130, 1765)

Con iso, transmitenos un interesante punto de vista de cémo deberfan estar for-
mados os tedricos da agricultura, que terfan que ser bos cofiecedores da Fisiolox{a, da
Climatoloxia e mesmo da Edafoloxia (o que chamaban na linguaxe da época a Fisica
Experimental), da Botdnica, da Zooloxfa e da Xeoloxfa (a historia dos tres reinos) e
finalmente, e aqui estarfa posiblemente o mdis novidoso e interesante da proposta: cun
bo cofiecemento da lingua galega “tan precisa para hablar con los labradores gallegos”

pois si:

Los gallegos que tienen evillas, en los zapatos hacen estudio de huir de la lengua, que
han mamado, por si manchan el Armifio, del Idioma Castellano-Pegadizo, a uno del
Pafs; que se podrd esperar de ellos, y de los extrafios, para la Agricultura, e Historia

Natural (Obra dos 660 pliegos. 1762 e sgts.)

O pensamento conservacionista de Sarmiento

Para falar de conservadorismo no século XVIII convirfa precisa-lo termo para diferen-
cialo doutras acepcidns que hoxe existen no &mbito das publicaciéns sobre conservacién
da natureza. Neste sentido, e seguindo a Urteaga, L38 que publicou un libro imprescin-
dible para a andlise desta problemdtica en Espafia (La tierra esquilamada. Las ideas sobre
la conservacion de la naturaleza en la cultura espafiola del XVIII. 1987) enténdese por “con-
servacion” o feito de preve-la destruccién ou esgotamento dos recursos naturais, defen-
dendo 6 tempo unha explotacién equilibrada —¢ dicir, non derramadora ou esquilmado-
ra— do mundo natural. Serfa unha interpretacién que hoxe case poderfa ser equivalente
6 do moi traido e levado termo do “crecimento sostible”.

As relaciéns do home coa natureza, que tiveron un sentido providencialista ata o
século XIV, foron mudando moi lentamente na medida na que o home foi sendo cons-
ciente do seu dominio sobre a técnica, primeiro, e despois sobre a capacidade da ciencia

para desvela-los secredos do mundo e da vida. E o papel de Deus, sen negalo, ficou rele-

gado 6 do Gran Vixilante, creador do mundo, pero que deixaba nas mans do home o seu
perfeccionamento e aproveitamento. A idea do progreso indefinido do mundo que
implicaba a utopfa mecanicista de Descartes foi un dos pensamentos dominantes nos
ideais dos ilustrados. Nesa visién sobre a natureza, determinista e necesariamente opti-
mista, o home tifia a obriga moral de cofiecela a través das ciencias, e sobre todo, de
saber aproveita-lo aspecto utilizable dos recursos, e de af, a insistencia en desvela-lo lado
aplicable dos elementos naturais.

En Espafia, estes ideais callaron con moita forza no século XVIII, desde a imaxe radi-
calmente optimista de Feixoo “la naturaleza estd m4s vigorosa cada dfa y el mundo mds
vistosamente adornado” (Capel, H. 1983)39 ata as dun Jovellanos, nos derradeiros anos
do século, decidido defensor das intervenciéns do home sobre a natureza, que se miraba

como fecunda e inesgotable:

A doquiera que se vuelva la vista, se ve hermoseada y perfeccionada por la mano del
hombre. Por todas partes descuajados los bosques, ahuyentadas las fieras, secos los
lagos, acanalados los rfos, refrenados los mares, cultivada toda la superficie de la tie-
rra, y llena de alquerfa y aldeas, y de bellas y magnificas poblaciones, se ofrecen en
admirable espectaculo los monumentos de la industria humana (7nforme sobre la Ley
Agraria, 1795)

Neste contexto de optimismo ilustrado diante dos aproveitamentos dos recursos
naturais polo home xorde a voz, realista e desmitificadora de Sarmiento, en relacién co
problema da pesca do atiin e a baixada nos rendementos das almadrabas. Para Urteaga,
L. é o primeiro escrito claramente conservacionista feito en Espafia, moito mdis salien-
table se se ten en conta que, ademais do contexto ideoldxico espafiol onde as correntes
de pensamento camifiaban de xeito totalmente oposto, a relixién oficial apostaba deci-
didamente por esa visién do mundo perfecto e inesgotable. E iso, facfao como colectivi-
dade pero tamén mediante as sdas personalidades mdis destacadas intelectualmente
como foi o caso, xa citado, de Feixoo ou do xesuita alemdn Kircher, moi cofiecido en
Espafia, e de quen Sarmiento se amosaba sinalado admirador.

As reflexiéns de Sarmiento sobre a conservacién dos recursos aparecen sobre todo
na obra De los atunes y de sus transmigraciones y conjetura sobre la decadencia de las Alma-
drabas vy sobre los medios para resticuirlas (1757) onde rompe coa visién optimista do apro-

veitamento dOS recursos:

Asi, yo no necesito recurrir a Revoluciones celestes para palpar las causas de la deca-
dencia de muchos Mixtos en Espafia. Falta carbén y lefia; porque se corta y no se plan-
ta. Faltan carnes: porque por ser mas regaladas las crias, se comen y se apuran. Falta el
pasto; porque faltando ya la lefia, se arrancan para la lumbre, hasta las mismas raices
de todo combustible. Faltan los Pescado en el Mar; porque se desprecian las leyes de
la veda que se pusieron justamente a favor de la crfa. Faltan en los rios porque con la
cal coca, Torvisco y otros inicuos medios de pescar, se pesca todo de un golpe, y de un
golpe se queda el rio sin pesca.

O escrito ten ddas partes salientables: por unha banda aparece unha estatistica desde
o ano 1515 ata 0 1756 das descargas das almadrabas do Duque de Medina Sidonia no
Mediterraneo, que segundo Lopez Capont, E (1997)40 é a primeira e mdis antiga sobre
esta especie. Dela, dedicese dun xeito inequivoco o descenso das capturas e serve como
alicerce fundamental da outra parte, onde se analizan os diferentes argumentos que a
poden xustificar. Desbotadas a explicaciéon climatoldxica, a da competencia das pes-
queiras portuguesas, a do trifico polo golfo de Cadiz e, mesmo, as sobrenaturais, apare-
ce como Unica explicacién posible a da sobreexplotacién da pesca “el modo de pescar
mucho es el peor modo de pescar”.

A denuncia da situacién das pesqueiras espafiolas non rematan con estas reflexiéns
sobre as do Mediterraneo, que Sarmiento cofiecfa sobre todo por testemufias indirectas.
Nese e noutros escritos pasa tamén a comenta-la situacién da pesca en Galicia, que xa
cofiecfa moito mellor, ben por observaciéns propias ou, sobre todo, pola corresponden-
cia que mantifia co seu irman Francisco Xavier que vivia no barrio marifieiro ponteve-
drés de Mourente e que desde 1749 serfa Ministro Provincial de Pesca. Neste caso fala
de problemas xerados polas novas artes de pesca da sardifia que trafan os cataldns (a
xdbega) e que entraban en competencia coas tradicionais (o xeito) dos pescadores gale-
gos. Atribufanselles a estes novos sistemas de pesca danos irreparables sobre a crfa das
sardifias e, ainda que, a xuizo de Lopez Capont, E (1997) non se lles pode achacar a estas
artes arrastreiras os efectos negativos sobre as capturas, si que serviu para orienta-lo pro-
blema cara 4 preservacién do ciclo bioléxico destes peixes, cuestién que si foi unha novi-
dade no tratamento do problema. Finalmente, foron considerados tamén os excesos que
se cometian coa pesca fluvial, sobre todo co emprego de velenos e a costruccién de
pequenos encoros para facilita-las capturas pero que dificultaban a “circulacién perma-
nente” e impedian a migracién dos salméns.

A influencia de Sarmiento no tema pesqueiro continuou, sen dibida, na obra do seu
irmdn, que promulgou a primeira Ordenanza de Pesca da provincia maritima de Ponte-
vedra (que chegaba de A Guarda a Muros, e polo mesmo, collfa case tédalas pesqueiras
atlanticas galegas) que foron as primeiras realizadas en Espafia e, onde xa, aparecfan per-
fectamente especificadas e regulamentadas medidas de conservacién, como o sistema de

vedas, que despois foi universalmente establecido:

... que en los tres meses de Marzo, Abril y Mayo en ninguna parte de los Puertos y Rias
de esta Provincia se pueda andar a la pesca del Jeito, por ser el tiempo en que la sar-
dina est4 desovando en el fondo, y fango de las Postas, y Recodos de las Rias...

Non se pode falar de experiencia directa dos problemas como alento das stas
reflexiéns conservacionistas de Sarmiento (recofiecia, por exemplo, que non tifia visto
un attn na sda vida). Pero si se pode falar doutros aspectos da sta personalidade que,

posiblemente, tiveron bastante mdis que ver. Por unha banda, o interese polo dato e a

medida levouno a elabora-la importante estatistica das capturas de atiins#! xa comenta-
da, e por outra, a preocupacién permanente que sempre manifestou pola promocién das
clases humildes, como foron os pescadores da rfa de Pontevedra, moi en particular, e os
galegos, mdis en xeral, animouno na procura de soluciéns para os seus problemas. Todo
iso, unido 4 sda falta de prexuizos e 4 liberdade de pensamento, levouno 4 formulacién
destas ideas conservacionistas que contradicfan, e moito, as dos seus queridos e admira-

dos Feixoo e Kircher.

Consideracién final

Sarmiento foi un precursor, cunha acertada e realista visién sobre o esgotamento dos
recursos pesqueiros, polo que se considera como o primeiro conservacionista espafiol. E
mesmo hoxe diriamos que foi un adiantado do desenvolvemento sostible. Nesta proble-
mética conservacionista é, posiblemente, onde aparece mdis evidente a falla de prexui-
zos e a liberdade de pensamento da sia rexa personalidade. Innovador nestes temas e
mesmo con opiniéns totalmente opostas s dos seus irméns de relixion, afervoados cren-
tes dun mundo perfecto, soubo encarar con acerto o problema e atinar no diagnéstico
da degradacién dos recursos naturais en Espafia.

Remadtase cunha pregunta que tenta ser un resumo de todo o dito: ;Que papel xogou
Sarmiento no pensamento bioléxico da época? Sen ddbida que non foi un botdnico
como Celestino Mutis, que herborizou e publicou a flora de Nueva Granada, ou nin
sequera un creador de instituciéns de prestixio como Quer, director e reformador do
Real Jardin Botdnico. Sen embargo, si que foi unha peza indiscutible e fundamental na
transmisién deses saberes a unha sociedade na que a nobreza e, sobre todo, unha alta
burguesfa emerxente, amosaba un renovado interese polas formas en que a técnica e a
ciencia lle estaban a presenta-la realidade. Certo é que os seus traballos de observaciéns
boténicas (sobre todo etnobotdnicas) nas viaxes a Galicia son salientables cientifica-
mente e representan o primeiro estudio sistemdtico que se realizou sobre a vexetacién
do pafs. Pero, de moita maior transcendencia, foi o seu papel de referente social en Espa-
fia, dunha ciencia empefiada en facer dtiles e aproveitables as cousas da natureza. E,
nunha época e nun pafs onde a ciencia e a técnica estaban a elabora-las stas cartas de

presentacién en sociedade, non foi pequena cousa.

